
śrī ṛṇavimōchana nṛsiṃha stōtraṃ 
 

। dhyānam । 
vāgīsā yasya vadanē lakṣmīryasya cha vakṣasi । 
yasyāstē hṛdayē saṃvit taṃ nṛsiṃhamahaṃ bhajē ॥ 

 

। atha stōtram । 
dēvatā kāryasiddhyarthaṃ sabhāstaṃbhasamudbhavam । 
śrīnṛsiṃhaṃ mahāvīraṃ namāmi ṛṇamuktayē ॥      1  
 

lakṣmyāliṃgita vāmāṃgaṃ bhaktānāṃ varadāyakam । 
śrīnṛsiṃhaṃ mahāvīraṃ namāmi ṛṇamuktayē ॥      2  
 

āṃtra mālādharaṃ śaṃkhachakrābjāyudha dhāriṇam । 
śrīnṛsiṃhaṃ mahāvīraṃ namāmi ṛṇamuktayē ॥      3  
 

smaraṇāt sarvapāpaghnaṃ kadrūjaviṣanāśanam । 
śrīnṛsiṃhaṃ mahāvīraṃ namāmi ṛṇamuktayē ॥      4  
 

siṃhanādēna mahatā digdaṃtibhayanāśanam । 
śrīnṛsiṃhaṃ mahāvīraṃ namāmi ṛṇamuktayē ॥      5  
 

prahlādavaradaṃ śrīśaṃ daityēśvaravidāriṇam । 
śrīnṛsiṃhaṃ mahāvīraṃ namāmi ṛṇamuktayē ॥      6  
 

krūragrahaiḥ pīḍitānāṃ bhaktānāmabhayapradam । 
śrīnṛsiṃhaṃ mahāvīraṃ namāmi ṛṇamuktayē ॥      7  
 

vēdavēdāṃtayajñēśaṃ brahmarudrādi vaṃditam । 
śrīnṛsiṃhaṃ mahāvīraṃ namāmi ṛṇamuktayē ॥      8  

ya idaṃ paṭhatē nityaṃ ṛṇamōchana saṃjñitam । 
anṛṇē jāyatē satyō dhanaṃ śīghramavāpnuyāt ॥      9  
 

sarvasiddhipradaṃ nṛṇāṃ sarvaiśvaryapradāyakaṃ । 
tasmāt sarvaprayatnēna paṭhēt stōtramidaṃ sadā ॥     10 

 
 
 
 
 
 

॥  iti śrīnṛsiṃhapurāṇē ṛṇavimōchana śrīnṛsiṃha stōtraṃ saṃpūrṇam ॥ 


